
BOSH MUHARRIR: 

Isanova Feruza Tulqinovna 

 
TAHRIR HAYʼATI: 
 

07.00.00-TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor, O‘zbekiston 
Respublikasi Prezidenti huzuridagi Davlat 
boshqaruvi akademiyasi;  

Mavlanov Uktam Maxmasabirovich – tarix fanlari 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Xazratkulov Abror – tarix fanlari doktori, dotsent, 
O‘zbekiston davlat jahon tillari universiteti. 

Tursunov Ravshan Normuratovich – tarix fanlari 
doktori, O‘zbekiston Milliy Universiteti; 

Xolikulov Axmadjon Boymahammatovich – tarix 
fanlari doktori, O‘zbekiston Milliy Universiteti; 

Gabrielyan Sofya Ivanovna – tarix fanlari doktori, 
dotsent, O‘zbekiston Milliy Universiteti. 

Saidov Sarvar Atabullo o‘g‘li – katta ilmiy hodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00-IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor, Toshkent davlat iqtisodiyot 
universiteti; 

Nasirxodjayeva Dilafruz Sabitxanovna – iqtisodiyot 
fanlari doktori, professor, Toshkent davlat 
iqtisodiyot universiteti; 

Ostonokulov Azamat Abdukarimovich – iqtisodiyot 
fanlari doktori, professor, Toshkent moliya instituti; 

Arabov Nurali Uralovich – iqtisodiyot fanlari doktori, 
professor, Samarqand davlat universiteti; 

Xudoyqulov Sadirdin Karimovich – iqtisodiyot 
fanlari doktori, dotsent, Toshkent davlat iqtisodiyot 
universiteti; 

Azizov Sherzod O‘ktamovich – iqtisodiyot fanlari 
doktori, dotsent, O‘zbekiston Respublikasi Bojxona 
instituti; 

Xojayev Azizxon Saidaloxonovich – iqtisodiyot 
fanlari doktori, dotsent, Farg‘ona politexnika 
instituti  

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent, O‘zbekiston 
Respublikasi Prezidenti huzuridagi Davlat 
boshqaruvi akademiyasi; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b, Toshkent 
moliya instituti; 

Shakarov Qulmat Ashirovich – iqtisodiyot fanlari 
nomzodi, dotsent, Toshkent axborot texnologiyalari 
universiteti 

 

09.00.00-FALSAFA FANLARI: 

Hakimov Nazar Hakimovich – falsafa fanlari doktori, 
professor, Toshkent davlat iqtisodiyot universiteti; 

Yaxshilikov Jo‘raboy – falsafa fanlari doktori, 
professor, Samarqand davlat universiteti; 

G‘aybullayev Otabek Muhammadiyevich – falsafa 
fanlari doktori, professor, Samarqand davlat chet 
tillar instituti; 

Saidova Kamola Uskanbayevna – falsafa fanlari 
doktori, “Tashkent International University of 
Education” xalqaro universiteti; 

Hoshimxonov Mo‘min – falsafa fanlari doktori, 
dotsent, Jizzax pedagogika instituti; 

O‘roqova Oysuluv Jamoliddinovna – falsafa fanlari 
doktori, dotsent, Andijon davlat tibbiyot instituti, 
Ijtimoiy-gumanitar fanlar kafedrasi mudiri; 

Nosirxodjayeva Gulnora Abdukaxxarovna – falsafa 
fanlari nomzodi, dotsent, Toshkent davlat yuridik 
universiteti; 

Turdiyev Bexruz Sobirovich – falsafa fanlari 

bo‘yicha falsafa doktori (PhD), dotsent, Buxoro 

davlat universiteti. 

 

10.00.00-FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor, O‘zbekiston davlat jahon tillari 
universiteti; 

Ko‘chimov Shuxrat Norqizilovich – filologiya fanlari 
doktori, dotsent, Toshkent davlat yuridik 
universiteti; 

Hasanov Shavkat Ahadovich  – filologiya fanlari 
doktori, professor, Samarqand davlat universiteti; 

Baxronova Dilrabo Keldiyorovna –  filologiya fanlari 
doktori, professor, O‘zbekiston davlat jahon tillari 
universiteti; 

Mirsanov G‘aybullo Qulmurodovich – filologiya 
fanlari doktori, professor, Samarqand davlat chet 
tillar instituti;

Salaxutdinova Musharraf Isamutdinovna – filologiya 
fanlari nomzodi, dotsent, Samarqand davlat 
universiteti; 

Kuchkarov Raxman Urmanovich – filologiya fanlari 
nomzodi, dotsent v/b, Toshkent davlat yuridik 
universiteti; 

Yunusov Mansur Abdullayevich – filologiya fanlari 
nomzodi, O‘zbekiston Respublikasi Prezidenti 
huzuridagi Davlat boshqaruvi akademiyasi; 

Saidov Ulugbek Aripovich – filologiya fanlari 
nomzodi, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi. 

 

12.00.00-YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor, Toshkent davlat yuridik 
universiteti; 

Muxitdinova Firyuza Abdurashidovna – yuridik 
fanlar doktori, professor, Toshkent davlat yuridik 
universiteti; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist, Toshkent davlat yuridik 
universiteti; 

Hamroqulov Bahodir Mamasharifovich – yuridik 
fanlar doktori, professor v.b., Jahon iqtisodiyoti va 
diplomatiya universiteti; 

Zulfiqorov Sherzod Xurramovich – yuridik fanlar 
doktori, professor, O‘zbekiston Respublikasi Jamoat 
xavfsizligi universiteti; 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti;  

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, dotsent, Toshkent davlat yuridik 
universiteti; 

Amirov Zafar Aktamovich – yuridik fanlar bo‘yicha 
falsafa doktori (PhD), O‘zbekiston Respublikasi 

Sudyalar oliy kengashi huzuridagi Sudyalar oliy 
maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, dotsent, Toshkent davlat yuridik 
universiteti; 

Rahmatov Elyor Jumaboyevich - yuridik fanlar 
nomzodi, Toshkent davlat yuridik universiteti; 

 

13.00.00-PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor, Toshkent davlat yuridik 
universiteti; 

Ibragimova Gulnora Xavazmatovna – pyedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 

fanlari bo‘yicha falsafa doktori (PhD), Samarqand 

davlat universiteti;  

Bobomurotova Latofat Elmurodovna - pedagogika 
fanlari bo‘yicha falsafa doktori (PhD), Samarqand 
davlat universiteti. 

 

19.00.00-PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00-SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00-SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

OAK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar bo‘yicha dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

Ijtimoiy-gumanitar fanlarning 

dolzarb muammolari” elektron jurnali 

2020-yil 6-avgust kuni 1368-sonli 

guvohnoma bilan davlat ro‘yxatiga 

olingan. 

Muassis: “SCIENCEPROBLEMS TEAM” 

masʼuliyati cheklangan jamiyati 

 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefonlar: 

(99) 602-09-84 (telegram). 

mailto:scienceproblems.uz@gmail.com

Abstract. At the present stage of socio-economic development, increasing attention is being paid to increasing the 
level of employment and reducing poverty. When solving this urgent issue on a scientific basis, it is possible to 
determine effective ways and means of more effective use of the capabilities of the national social institute 

AHOLI BANDLIGINI TAʼMINLASHDA FUQAROLARNING O‘ZINI O‘ZI 
BOSHQARISH ORGANLARI FAOLIYATINI SAMARALI TASHKIL ETISH 

Ahmedov Adham Djalolovich 
Farg‘ona viloyati fuqarolarning o‘zini o‘zi boshqarish organlari 
xodimlari malakasini oshirish bo‘yicha o‘quv kurslari direktori, 
mustaqil izlanuvchi 

Annotatsiya. Ijtimoiy-iqtisodiy rivojlanishning hozirgi bosqichida aholining bandlik darajasini oshirish va 
kambag‘allikni qisqartirishga bo‘lgan eʼtibor borgan sari ortib bormoqda. Bu dolzarb masalani ilmiy asosda hal 
etishda o‘ziga milliy “mahalla” ijtimoiy instituti imkoniyatlaridan yanada samarali foydalanishning taʼsirchan 
yo‘llari va vositalarini aniqlash mumkin. Mazkur maqolada fuqarolarning o‘zini o‘zi boshqarish organlarining 
samarali faoliyatini tashkil etish va boshqarish yordamida hudud aholisining turmush farovonligini ularning 
bandlik darajasini oshirish orqali taʼminlashning zamonaviy yondashuvlari va mexanizmlarini qo‘llashning 
nazariy va amaliy jihatlari bayon etilgan. 

Kalit so‘zlar: mahalla instituti, fuqarolarning o‘zini o‘zi boshqarish organlari, aholi bandligi, ishsizlik, 
kambag‘allikni qisqartirish, iqtisodiy va moliyaviy dastaklar. 

 

DOI: https://doi.org/10.47390/SPR1342V4I12Y2024N13  

 
Kirish. Aholi bandligi — davlat va jamiyat hayotining muhim tarkibiy qismi, murakkab 

ijtimoiy-iqtisodiy hodisa sifatida, aholini ish joyi va bir vaqtning o‘zida insonni shaxsiy va 

ijtimoiy ehtiyojlarini qondirish bilan bog‘liq, qonunchilikka zid bo‘lmagan, qoida tariqasida 

ularga daromad olib keladigan faoliyatidir. 

Аholi bandligini taʼminlashda sohaga masʼul davlat idoralari bilan bir qatorda nodavlat 

sektor vakillari ham bevosita yoki bilvosita ishtirok etishadi. Fuqarolarning o‘zini o‘zi 

boshqarish organlari o‘z hududidagi aholining doimiy daromad manbai, ish o‘rni va kasbga ega 

bo‘lishidan birinchi navbatda manfaatdor organ hisoblanadi. 

“Fuqarolarning o‘zini o‘zi boshqarish organlari to‘g‘risida”gi O‘zbekiston Respublikasi 

qonunida fuqarolarning o‘zini o‘zi boshqarish organlari tegishli hududda tadbirkorlik, 

jumladan, oilaviy tadbirkorlik va hunarmandchilikni rivojlantirishga ko‘maklashish maqsadida 

maslahat markazlarini tashkil etishga haqli ekani belgilab qo‘yildi. Xususan, qonunning  

17-moddasida fuqarolarning o‘zini o‘zi boshqarish organlari tegishli hududda tadbirkorlik 

faoliyatini, shu jumladan oilaviy tadbirkorlik va hunarmandchilik faoliyatini rivojlantirishga 

ko‘maklashish maqsadida maslahat markazlari tashkil etishga haqli ekanligi belgilangan. 

Mamlakatimizda fuqarolarni bandligini taʼminlash masalalari “Aholi bandligi 

to‘g‘risida”gi O‘zbekiston respublikasi qonuni, ishsiz fuqarolarni kasb-hunarga o‘qitish, ularni 

bandligini taʼminlash O‘zbekiston Respublikasi Prezidentining 2020-yil 11-avgustdagi 

“Kambag‘al va ishsiz fuqarolarni tadbirkorlikka jalb qilish, ularning mehnat faolligini oshirish 

va kasb-hunarga o‘qitishga qaratilgan hamda aholi bandligini taʼminlashga oid qo‘shimcha 

chora-tadbirlar to‘g‘risida”gi PQ-4804-sonli hamda O‘zbekiston Respublikasi Vazirlar 

Mahkamasining 2021-yil 5-apreldagi “Kambag‘al va ishsiz fuqarolarni kasb-hunarga o‘qitish 

tizimini takomillashtirish hamda mehnat organlari faoliyati samaradorligini oshirish bo‘yicha 

qo‘shimcha chora-tadbirlar to‘g‘risida”gi 183-sonli qarorlariga asosan tartibga solinadi. 

Aholi bandligini taʼminlash, turmush darajasini yanada yaxshilash, oila  daromadlarini 

oshirishda kichik biznes va xususiy tadbirkorlik, oilaviy tadbirkorlik, kasanachilik, 

hunarmandchilik, chorvachilik, parrandachilik, dehqonchilik, shaxsiy tomorqa xo‘jaligi bilan 

shug‘ullanish ko‘nikmalarini rivojlantirishga ko‘maklashish bevosita mahallarda amalga 

oshirilishini hisobga olib, fuqarolarni o‘zini o‘zi boshqarish faoliyatini yanada samarali tashkil 

etilishi dolzarb masalalardan biri bo‘lib hisoblanadi.  

Mavzuga oid adabiyotlar tahlili. Aholi bandligi va ishsizlikni ilmiy asosda tadqiq 

etishning nazariy asoslari dastlab A. Smit, D. Rikardo,T. Maltus kabi klassik maktab vakillari 

asarlarida bayon etilgan bo‘lib, keyinchalik uning ayrim institutsional jihatlari namoyandalari 

T.Veblen, J.Danlop, J.Gelbreyt, L.Ulman kabilarning qarashlarida o‘z aksini topgan [13]. Mehnat 

va aholi bandligining iqtisodiy asoslari yuzasidan Yu. G.Odegov , G. G.Rudenko  kabi rus 

olimlarining qarashlarida mehnat bozori va uni muvozanatini taʼminlovchi iqtisodiy 

mexanizmlar keng yoritilgan [9]. O‘zbekistonlik iqtisodchilar akademik Q.X.Abdurahmonov [8], 

Sh.R.Xolmo‘minov [12], D.Raximova, O.Abdurahmonov[10], A.Tashpulatov [11] kabi iqtisodchi 

olimlarning tadqiqotlarida o‘z aksini topgan.  

Yuqorida keltirib o‘tilgan yondashuvlar va qarashlarda bevosita aholining ish bilan 

bandligi sohasida mahalliy boshqaruv idoralarining faoliyatini tashkil etish va boshqarish 

jarayonini takomillashtirish masalalariga yetarli eʼtibor qaratilmagan. Shundan kelib chiqib, 

mahallalar kesimida aholining ish bilan bandligini tartibga solish masalasi tadqiqot 

mavzusining dolzarbligini anglatadi.  

Tadqiqot metodologiyasi. Kuzatish, guruhlash, tizimli tahlil, taqqoslash, ekspert 

baholash, iqtisodiy-statistik kabi iqtisodiy jarayonlarni tadqiq etish usullardan keng 

foydalanildi.  

Tahlil va natijalar. Farg‘ona viloyatida aholini bandligi va ishsizlikni kamaytirish 

maqsadida o‘tkazilgan iqtisodiy-statistik tadqiqotlar mehnat bozoridagi keskinlikni 

kamaytirish bilan bandligini oshirishning samarali ijtimoiy-iqtisodiy mexanizmlarini 

fuqarolarning o‘zini o‘zi boshqarish organlari vositasida metodologik jihatdan tatbiq etishning 

amaliy ahamiyati yuqori ekanligini tasdiqlamoqda.  

Zamonaviy axborot texnologiyalarini keng miqyosda joriy etish tufayli iqtisodiy 

munosabatlarni innovatsion rivojlantirish va raqamlashtirish mavjud mehnat resurslaridan 

samarali foydalanish muammosini chuqur, yaxlit to‘plam va tizimli ravishda ilmiy o‘rganishni 

talab qiladi. Milliy iqtisodiyotda mehnat resurslari va kadrlarning salohiyatini aniqlash 

masalasi ishchi kuchining qiymatini baholash muammosini yuzaga keltiradi. 

O‘zbekiston Respublikasi Prezidentining 2023-yil 11-sentyabrdagi PF-158-sonli 

“«O‘ZBEKISTON — 2030» Strategiyasi to‘g‘risida” gi Farmonida aholini daromadli mehnat bilan 

band qilish, ishsizlikni va kambag‘allikni keskin qisqartirish, yoshlarning intellektual 

salohiyatini oshirish, ularning ilmiy faoliyatini rag‘batlantirish kabi dolzarb vazifalarni hal etish 

yo‘llari ishlab chiqilgan [1].  

Mamlakatimizda hududlarni ijtimoiy-iqtisodiy rivojlantirish, aholining turmush sifatini 

yaxshilash, fuqarolarga teng imkoniyat va sharoitlar yaratish borasida keng islohotlar amalga 

oshirilmoqda. 

Davlat rahbari tomonidan ilk bor 2020-yilda “kambag‘allik” tushunchasi davlat siyosati 

darajasiga ko‘tarildi. Qisqa muddat ichida xalqaro tajribalardan foydalangan holda sohaga oid 

normativ-huquqiy baza yaratildi. 

Xususan, kambag‘allikni qisqartirishning metodologik asoslari va vositalarini ishlab 

chiqish bo‘yicha Birlashgan Millatlar Tashkilotining Taraqqiyot Dasturi, Jahon banki va 

UNICEF kabi xalqaro tashkilotlar bilan yaqindan hamkorlik yo‘lga qo‘yildi. 

Maʼlumki, O‘zbekiston Respublikasi Prezidenti Farmoni bilan tasdiqlangan Yangi 

O‘zbekistonning Taraqqiyot strategiyasiga muvofiq 2026-yilga borib, mamlakatimizda 

kambag‘allik darajasini 2 barobarga qisqartirish vazifasi belgilangan. Kambag‘allikni 

qisqartirishda ishsizlarni daromadli mehnat bilan bandligini taʼminlash, ularni kasb-hunarga 

o‘qitish va tadbirkorlikka o‘rgatish asosiy omil hisoblanadi. 

Mazkur masalalarni samarali hal etish 2021-yil 3-dekabrdagi “Mahallada tadbirkorlikni 

rivojlantirish, aholi bandligini taʼminlash va kambag‘allikni qisqartirish bo‘yicha davlat 

siyosatining ustuvor yo‘nalishlari to‘g‘risida”gi PF-29-son Farmon [10] va “Mahallada 

tadbirkorlikni rivojlantirish, aholi bandligini taʼminlash va kambag‘allikni qisqartirish bo‘yicha 

hokim yordamchilari faoliyatini tashkil etish chora-tadbirlari to‘g‘risida”gi PQ-31-son qarori 

[11] qabul qilindi. 

Hududlarda tashkil etilgan ochiq tanlovlar asosida 17 mingdan ortiq nomzodlar 

orasidan iqtisodiy va investitsiya komplekslariga kiruvchi tashkilotlar va tajribaga ega faol 

tadbirkorlar orasidan hokim yordamchilari lavozimiga 9,3 mingdan ortiq malakali 

mutaxassislar saralab olinib fuqarolar yig‘inlarida faoliyat olib borishi belgilandi. 

Hokim yordamchilariga yuklatilgan vazifalarni to‘laqonli amalga oshirish uchun  

2022-yilda 10,5 trln. so‘m va 2023-yilda 13,5 trln.so‘m miqdorida moliyaviy instrumentlar 

manbalari shakllantirib berilgan. 2022-yilda Oilaviy tadbirkorlik dasturlari uchun –10 trln. 

so‘m, Aholini tadbirkorlikka jalb qilish jamg‘armasidan –500 mlrd. so‘m. 2023-yilda Oilaviy 

tadbirkorlik dasturlari uchun –13 trln. so‘m, Aholini tadbirkorlikka jalb qilish jamg‘armasidan 

–450 mlrd. so‘m. 

Yaratib berilgan sharoit va moliyaviy dastaklar qisqa davrda, aholi bilan ijobiy 

munosabat o‘rnatish imkonini berib, aholini ijtimoiy himoya qilish, ularning bandligini 

taʼminlash va tadbirkorlik tashabbuslarini qo‘llab-quvvatlash borasidagi ishlari natijadorligini 

oshirdi. 

Shuningdek, hokim yordamchilari faoliyatini samarali tashkil etish va baholab borish 

imkonini beruvchi hamda tegishli vazirlik va idoralar maʼlumotlar bazalari bilan integratsiya 

qilingan “Onlayn mahalla” platformasi ishga tushirildi. 

Mahallalarda aholi bandligi taʼminlash borasida “mahalla yettiligi” tomonidan quyidagi 

moliyaviy dastaklar va imkoniyatlardan foydalanish imkoniyatlari tavsiya etiladi: 

1. Oilaviy tadbirkorlik dasturi doirasida kreditlar tegishli tijorat banklari tomonidan 

qarz oluvchining arizasiga asosan hokim yordamchisining tavsiyanomasi bilan ajratilishi 

ko‘zda tutilgan bo‘lib, bunda, tovar va xizmatlar marketpleys tizimi orqali tanlab olinadi hamda 

mahsulot yetkazib berilgandan so‘ng, hokim yordamchisi tomonidan tuzilgan dalolatnomaga 

asosan, bank taʼminotchiga pul o‘tkazib beriladi. Bugungi kunda ushbu jarayon to‘liq 

raqamlashgan holda amalga oshiriladi. Mazkur mexanizmni samarali joriy etilishida 

fuqarolarning o‘zini o‘zi boshqarish organlarining vakolatlarini va moliyaviy imkoniyatlarini 

yanada kuchaytirish zarur, deb hisoblaymiz.  

2. Aholini tadbirkorlikka jalb qilish jamg‘armasi mablag‘lari hisobidan aholini daromadli 

mehnat bilan band bo‘lish hamda o‘zini o‘zi band qilish maqsadlari uchun subsidiyalar 

ajratiladi. Mahalla fuqarolar yig‘ini alohida ijtimoiy-iqtisodiy institut sifatida aholi bandligini 

taʼminlashda bevosita o‘z vakolatlari doirasida bir qator imkoniyatlardan foydalanishi mumkin. 

Xususan, tadbirkorlik va o‘zini o‘zi band qilish faoliyatini boshlamoqchi bo‘lgan ishsiz, shu 

jumladan, “Temir daftar”, “Ayollar daftari” va “Yoshlar daftari”ga kiritilgan fuqarolarga 

faoliyatini boshlash uchun kerak bo‘lgan asbob-uskuna, mehnat qurollarini xarid qilish uchun–

7 mln. so‘mgacha, xotin-qizlarga 10 mln. so‘mgacha, yengil konstruksiyali issiqxonalar o‘rnatish 

uchun – BHMning 30 baravarigacha, sug‘orish vositalari xarid qilish uchun – BHMning 10 

baravarigacha, urug‘liklar va ko‘chatlar sotib olish uchun – BHMning 3 baravarigacha 

miqdorida subsidiya ajratilishi mumkin. 

Subsidiya turidan foydalanmoqchi bo‘lgan fuqaro doimiy yashash manzilidagi hokim 

yordamchisiga “Onlayn mahalla” elektron platformasi orqali murojaat qiladi. 

3. Mahallalarda ishsiz aholini, yoshlar va ayollarni kasb-hunarga o‘rgatish, tadbirkorlik 

faoliyatini yo‘lga qo‘ymoqchi bo‘lgan salohiyatli fuqarolarni tadbirkorlik ko‘nikmalariga 

o‘qitish orqali ularning bandligi taʼminlanadi. 2024-yil 4-oktyabrdagi “Kambag‘allikni 

qisqartirish va bandlik sohasida davlat siyosatini takomillashtirish va samaradorlikni oshirish 

chora-tadbirlari to‘g‘risida” gi PQ-347-sonli qaroriga muvofiq Kambag‘allikni qisqartirish va 

bandlik vazirligi huzuridagi «Ishga marhamat» monomarkazlari va kasb-hunarga o‘qitish 

markazlari negizida 65 ta kasbiy ko‘nikmalar markazlari tashkil etildi.  

Mazkur kasbiy ko‘nikma markazlari fuqarolarni ichki va tashqi mehnat bozorida talab 

yuqori bo‘lgan kasb-hunarga tayyorlash, qayta tayyorlash va ularning malakasini oshirish, 

xorijiy tillarga o‘qitish, xorijda vaqtincha mehnat faoliyatini amalga oshirmoqchi bo‘lgan 

fuqarolarni xorijiy ish beruvchilar talabi va xalqaro standartlar asosida kasb-hunarga 

tayyorlash va chet tillarga o‘qitish, ularni xorijga ketishidan oldin moslashtirish tadbirlarini 

amalga oshirish, umuman ishsiz va ish qidirayotgan fuqarolarni kasbga yo‘naltirish, 

maslahatlar berish kabi vazifalar hal etiladi. 

4. Aholiga “e-auksion” elektron savdo platformasi  orqali ijara asosida yerlar ajratish 

tizimidan foydalanish.  

Moliyaviy mablag‘larni tasarruf etish huquqi “mahalla yettiligi” vakolatiga berilib, kredit 

bo‘yicha tavsiyanoma berish, subsidiya ajratish va daftarlar hisobidan moddiy yordamlar 

ko‘rsatish bo‘yicha qarorlar qabul qilish mahalla yettiligining kollegial xulosasi asosida hal 

etilishi belgilandi. Bu orqali har bir fuqaroning bandligini taʼminlash, tadbirkorlik faoliyatini 

qo‘llab quvvatlash uchun manzilli qaror qabul qilish va mavjud moliyaviy resurslardan 

samarali foydalanish taʼminlanadi. 

Aholi bandligini taʼminlash maqsadida ajratilayotgan subsidiya yoki imtiyozli kredit 

mablag‘lari kutilgan natijani bermaslik holatlari ham mavjud. Aniq kasb-hunar yoki malakaviy 

ko‘nikmasi bo‘lmagan fuqarolarga ajratilayotgan mablag‘lari sarflanishidan so‘ng natijadorligi 

yoki faoliyat  davomiyligi taʼminlanmasligi nafaqat fuqaroning daromad olish imkoniyati yo‘qqa 

chiqaradi balki mablag‘larning maqsadsiz sarflanishiga olib keladi. Ayrim hududlarda subsidiya 

mablag‘lari hisobiga qurilgan issiqxonalarning yaroqsiz holatga kelganligi, ijaraga olingan yer 

maydonlarida qishloq xo‘jaligi ekinlari ekilmasligini kuzatish mumkin. 

Xulosa va takliflar. Yuqoridagi fikrlardan kelib chiqib quyidagi takliflarni berish 

mumkin. 

Birinchidan, hududda aholi bandligini taʼminlashda muhim omillardan biri bo‘lgan 

oilaviy tadbirkorlik va hunarmandchilik faoliyatini rivojlantirishga ko‘maklashish maqsadida 

mahallalarda tashkil etilgan “Maslahat markazi” namunaviy Nizomini takomillashtirish, 

markazning moliyaviy asoslari, mablag‘ jalb etish va uni sarflash tartibi namunasi ishlab 

chiqilishi va unda markaz rahbari va qisqa muddatli kurs tashkilotchilarini rag‘batlantirib 

borish tizimini joriy qilish maqsadga muvofiq. 

Ikkinchidan, mahallalarda aholi bandligini taʼminlash ijtimoiy yordam ko‘rsatish va 

subsidiyalar ajratilishi, aholining kambag‘allikdan chiqishini taʼminlash uchun maqsadli va 

manzilli qarorlar qabul qilinishida ochiqlik, haqqoniylik, shaffoflikni taʼminlash 

Uchinchidan, fuqarolarning bandligini taʼminlash uchun ajratilgan mablag‘lar, yer 

maydonlaridan samarali foydalanilishi yuzasidan jamoatchilik nazoratini o‘rnatish  

To‘rtinchidan, fuqarolarni davlat hisobidan kasbiy ko‘nikmalar markazlari orqali kasb-

hunarga o‘qitishda “dual” tizimni joriy qilish, fuqaro haftaning maʼlum qismida egallayotgan 

kasbi bo‘yicha ishlashi mumkin bo‘lgan davlat, xususiy va davlat-xususiy sherikchilik asosida 

faoliyat olib borayotgan subyektlarda amaliyot o‘tashini taʼminlash maqsadga muvofiq. 

Bizningcha, aholi bandligini taʼminlash, turmush darajasini yanada yaxshilash, oila 

daromadlarini oshirishda kichik biznes va xususiy tadbirkorlik, oilaviy tadbirkorlik, 

kasanachilik, hunarmandchilik, chorvachilik, parrandachilik, shaxsiy tomorqa xo‘jaligi bilan 

shug‘ullanish madaniyatini rivojlantirishga ko‘maklashishda fuqarolarning o‘zini o‘zi 

boshqarish organlari imkoniyatlaridan samarali foydalanish muhim hisoblandi. 

